ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 430-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	1. Պաշտպանության նախարարություն
	27.02.2024թ.

	
	ՊՆ/510/2095-2024

	«Հայաստանի Հանրապետության կառավարության 2018 թվականի ապրիլի 12-ի N 430-Ն որոշման մեջ փոփոխություններ և լրացումներ կատարելու մասին» ՀՀ կառավարության լրամշակված որոշման նախագծի ուսումնասիրության արդյունքներով հայտնում եմ, որ նախագծի վերաբերյալ ընդհանուր առմամբ առարկություններ չունենք, ներառյալ նախագծի 3-րդ կետով որոշման 2-րդ հավելվածի 3-րդ կետն ուժը կորցրած ճանաչելու մասով` պայմանով, եթե 3-րդ կետում նշված տեղեկություններն ամբողջությամբ արտացոլված են լինելու «Կրթության կառավարման տեղեկատվական համակարգ»-ում:
	Ընդունվել է


	1. Արդարադատության նախարարություն
	11.03.2024թ.

	
	//9201-2024


	1. Նախագծի նախաբանում առկա ««Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 22-րդ հոդվածի 4-րդ մասով և» բառերը անհրաժեշտ է հանել, քանի որ Հայաստանի Հանրապետության կառավարության 2018 թվականի ապրիլի  12-ի N 430-Ն որոշման նախաբանում արդեն իսկ հղում է կատարված ««Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 22-րդ հոդվածի 4-րդ մասին:

	Ընդունվել է


	2.  Նախագծի 6-րդ և 7-րդ կետերում,  Հայաստանի Հանրապետության կառավարության 2018 թվականի ապրիլի  12-ի N 430-Ն որոշման հավելվածի կետերը նոր խմբագրության շարադրելիս, այդ նոր խմբագրության մեջ անհրաժեշտ է նշել Հայաստանի Հանրապետության կառավարության 2018 թվականի ապրիլի  12-ի N 430-Ն որոշման համապատասխան կետերի համարները:

	Ընդունվել է

	1. Վարչապետի աշխատակազմի սոցիալական հարցերի վարչություն
	29.03.2024թ.

	
	02/10.9/11700-2024

	1. Նախագծի 1-ին կետում բացակայում է Կառավարության 2018 թվականի ապրիլի 12-ի «Նպատակային ուսումնառության համար քաղաքացուն պարտադիր զինվորական ծառայության զորակոչից տարկետում տալու և տրված տարկետումը դադարելու պայմանները սահմանելու մասին» N 430-Ն որոշման (այսուհետ՝ որոշում) համարը:
	Ընդունվել է

	2. Նախագծի 3-րդ կետում առկա է տեխնիկական վրիպակ:
	Ընդունվել է

	3. Հիմնավորման ենթակա է նախագծի 4-5-րդ և 6-7-րդ կետերով նախատեսվող կարգավորումներն առանձին կետերով շարադրելու մոտեցումը:

	Ընդունվել է


	3. Խնդրահարույց ենք համարում նախագծի 5-րդ կետով որոշման N 2 հավելվածի (այսուհետ՝ հավելված) 4-րդ կետում կատարվող լրացումը, որի արդյունքում անորոշ է մնում տարկետման իրավունք ունեցող, սակայն սահմանված ժամկետներից ուշացումով դիմում ներկայացրած անձանց խնդիրը: Նշենք, որ հավելվածի 7-րդ կետի համաձայն՝ «տարկետման իրավունքը դադարում է քաղաքացուն համապատասխան ուսումնական հաստատությունից անկախ պատճառներից ազատելու և (կամ) հեռացնելու դեպքում», հետևաբար քննարկման ենթակա ենք համարում դիմումի ուշացման հիմքով սովորողին տարկետման իրավունքից ենթադրաբար զրկելու իրավաչափությունը:

	Չի ընդունվել
Քաղաքացուն պարտադիր զինվորական ծառայության զորակոչից տարկետում տրամադրելու գործընթացը ենթադրում առկա կարգավորումների շրջանակում համապատասխան վարչարարության իրականացում, որի  համար անհրաժեշտ է համապատասխան ժամանակահատված: Առաջարկվող  կարգավորման նպատակն է հստակեցնել ժամկետները որպեսի պետական համապատասխան մարմինները տարկետման դիմումը ընթացքավորելու և քաղաքացուն տրամադրելու ժամանակ ունենան, այլապես ստացվում է այնպես, որ եթե քաղաքացին դիմում է զորակոչի ավարտից մի քանի օր առաջ, ապա նրան պետք է տրամադրվի տարկետում, սակայն ժամկետների սղության պատճառով դա իրատեսական չի լինում: Միևնույն ժամանակ պետք է նկատի ունենալ, որ համանման կարգավորում է նախատեսված նաև տարկետումներ տրամադրելու ՀՀ կառավարության 2018 թվականի ապրիլի 12-ի N 450-Ն, N 451-Ն և N 457-Ն որոշումներով:  

	4.  Նախագծի 6-րդ կետով հավելվածի նոր խմբագրությամբ շարադրվող 5-րդ կետն առաջացնում է ներքին հակասություն դրա 4-րդ կետի հետ: Այսպես, հավելվածի 4-րդ կետի համաձայն՝ քաղաքացիները տարկետում ստանալու նպատակով դիմում են ներկայացնելու կրթության, գիտության, մշակույթի և սպորտի նախարարություն 5-րդ կետում նախատեսված ամփոփ անվանացուցակներում ընդգրկվելու համար, սակայն նոր խմբագրությամբ շարադրվող 5-րդ կետում ամփոփ անվանացուցակների մասին հիշատակություն առկա չէ:
	Ընդունվել է


	1. Վարչապետի աշխատակազմի պետաիրավական հարցերի վարչություն
	29.03.2024թ.

	
	02/10.9/11700-2024

	1․ Նախագծով նախատեսվում է, որ Հայաստանի Հանրապետության կրթության, գիտության, մշակույթի և սպորտի նախարարության կրթական տեխնոլոգիաների ազգային կենտրոնը ապահովում է իր կողմից վարվող «Կրթության կառավարման տեղեկատվական համակարգ»-ի ամբողջական տվյալների ինքնաշխատ, առցանց ներկայացումը Հայաստանի Հանրապետության պաշտպանության նախարարություն՝ տարկետման ենթակա քաղաքացիների ուսումնառության վերաբերյալ անհրաժեշտ տվյալների հասանելիությունը տարածքային զինվորական կոմիսարիատների համար ապահովելու նպատակով: Մինչդեռ, «Անձնական տվյալների պաշտպանության մասին» օրենքի (այսուհետ՝ Օրենք) 26-րդ հոդվածի 1-ին մասի համաձայն՝ առանց անձնական տվյալների սուբյեկտի համաձայնության մշակողը կարող է անձնական տվյալները փոխանցել երրորդ անձանց կամ տվյալներից օգտվելու հնարավորություն տրամադրել, եթե դա նախատեսված է օրենքով: 

	Ընդունվել է
Նախագծում կատարվել է փոփոխություն, և ամրագրվել է, որ զինվորական հաշվառման կանգնած քաղաքացիների տվյալներն է ներկայացվում: «Պաշտպանության մասին» օրենքի 21-րդ հոդվածի 6-րդ մասում սահմանված է, որ «6. Զինվորական հաշվառման նպատակով զինվորական կոմիսարիատում կազմվում է զինապարտի անձնական գործ, որում մուտքագրվում են զինապարտի ծննդյան և անձնագրային, անհրաժեշտ կենսաչափական, հաշվառման վայրի, ընտանեկան դրության, կրթության, աշխատանքային գործունեության, առողջական վիճակի, դատվածության վերաբերյալ տվյալները, ինչպես նաև ներառվում են այդ տվյալների վերաբերյալ համապատասխան բնօրինակ փաստաթղթերը կամ դրանց պատճենները: Տվյալների միասնականությունը և համակարգված կիրառումն ապահովելու նպատակով Հայաստանի Հանրապետության պաշտպանության նախարարությունը վարում է զինվորական հաշվառման էլեկտրոնային կառավարման համակարգ՝ Հայաստանի Հանրապետության կառավարության սահմանած կարգով:», իսկ նույն օրենքի 20-րդ հոդվածի 1-ին մասով սահմանվում է, որ «1. Պետական և տեղական ինքնակառավարման մարմինների, անկախ կազմակերպական-իրավական ձևից՝ գործատու կազմակերպությունների և ուսումնական հաստատությունների պաշտոնատար անձինք պարտավոր են`
[bookmark: _GoBack]1) սահմանված կարգով վարել զինապարտների գրանցամատյանը, զինվորական հաշվառման ենթակա անձանց ցուցակները ներկայացնել նրանց հաշվառման վայրի զինվորական կոմիսարիատներ, ինչպես նաև տրամադրել համայնքի բնակության վայրի հաշվառումից հանվելու կամ աշխատանքի (ուսումնական հաստատություն) ընդունվելու, տեղափոխվելու, ազատվելու (հեռացվելու) վերաբերյալ տվյալները», հետևաբար զինկոմիսարիատներին հասանելի համապատասխան տեղեկատվությունը ամրագրված է օրենքով:

	2․Բացի այդ, հարկ է նշել, որ անհասկանալի է Պաշտպանության նախարարությանը համապատասխան համակարգի տվյալներին ամբողջական հասանելիություն տալու հիմնավորվածությունը՝ նկատի ունենալով Օրենքով ամրագրված համաչափության սկզբունքի պահանջները։ Ընդ որում, հաշվի առնելով հատկապես համակարգի ծավալային ընդգրկվածությունը՝ ծանրակշիռ հիմնավորման կարիք ունի այն հանգամանքը, թե որքանով է ողջամիտ տարածքային զինվորական կոմիսարիատների կողմից նման ծավալի տեղեկատվական համակարգում համապատասխան անձանց նույնականացման հնարավորությունը։

	Ընդունվել է




